
Partité presin me rezerva propozimin e
Celibashit pér votimin elektronik ne 2027

05/10/2026 n& AKTUALITET, POLITIKE

N&é njé letér té hapur té premten Komisioneri Shtetéror i Zgjedhjeve, Ilirjan Celibashi, u
kérkoi partive politike té shprehen pér mundésiné e shtrirjes sé votimit dhe numérimit
elektronik né 3 ose 4 bashki té médha né zgjedhjet vendore té vitit 2027.

Komisioneri argumenton se shtrirja e teknologjisé né njé numér té kufizuar bashkish do té
ishte njé gasje e arsyeshme, duke marré parasysh aspektet teknike, logjistike dhe
administrative, ndérsa kérkon nga partité qé té kené njé géndrim té qarté pérpara nisjes sé
procesit zgjedhor.

Sipas Celibashit njé vendimmarrje e KQZ-sé pér zgjerimin e votimit elektronik duhet t&
mbéshtetet né njé géndrim té konsoliduar politik, né ményré qé zbatimi i tij té jeté i
géndrueshém dhe né kohé pér zgjedhjet vendore té vitit t€ ardhshém.

Por propozimi, i cili pritet t€ diskutohet té premten né njé takim konsultues mes partive dhe
KQZ-sé, éshté pritur paraprakisht me rezerva nga partité opozitare, ndérsa Partia Socialiste
né pushtet thoté se e mbéshtet né parim zgjerimin e pérdorimit té teknologjisé.

Kryetari i grupit parlamentar socialist Taulant Balla i tha BIRN se se kjo forcé politike “ka
mbéshtetur dhe do t& mbéshtesé gjithmoné ¢do propozim qé sjell pérdorimin e teknologjisé
né proceset zgjedhore”.

Lexo edhe:
Adriatik Lapaj: Té ndezim motorét pér zgjedhjet
bashkiake té vitit 2027

Letoni, partia e gendrés s& djatht fiton zgjedhjet
parlamentare

“Teknologjia, e shogéruar me garanci dhe standarde t€ garta, mund té kontribuojé né rritjen e
saktésisé, efikasitetit dhe besueshmeérisé sé procesit zgjedhor™- shtoi ai.

Ndryshe nga PS, Partia Demokratike si partia mé e madhe opozitare tregon skepticizém pér
propozimin dhe pse nuk ka njé qéndrim té hapur kundér kétij propozimi.

Nénkryetari i PD-sé, Belind Kéllici, tha pér BIRN se partia nuk ka ende njé géndrim politik
pérfundimtar pér propozimin e KQZ-sé dhe se po pritet konsultimi me KQZ-né pér té
mbajtur njé géndrim.

Por duke iu referuar géndrimit kundér né procesin e votimit té zgjedhjeve té fundit
parlamentare, Kéllici shtoi, se “para se té propozojé zgjerimin e pérdorimit t€ votimit
elektronik KQZ duhet té adresojé problematikat e evidentuara gjaté proceseve té méparshme
me kété sistem”.

PD ka kundérshtuar né 2025-én zgjerimin e votimit elekironik, duke kérkuar transparencé
dhe hetim té problematikave té konstatuara né zgjedhjet vendore té vitit 2023 né Elbasan,
Kaméz dhe Vore.

Sipas PD-sé, disa nga shqetésimet lidhen me ndérhyrje té operatoréve tekniké né proces dhe
me raste ku, sipas saj, operatorét kané votuar né emér té zgjedhésve qé nuk kané gené té
pranishém.

Pér demokratét, zgjerimi i sistemit duhet té paraprihet nga njé transparencé e ploté mbi
problemet e proceseve té méparshme dhe nga sqarimi i pérgjegjésive pér shkeljet e
pretenduara.

Edhe Lévizja Bashké, njé parti e re parlamentare, thoté se éshté né parim dakord me
pérdorimin e votimit elektronik, por kérkon garanci teknike qé pérdorimi i kétij votimi té
garantojné siguriné dhe verifikueshmériné e procesit.

Pérfaqésuesi i késaj partie pér ¢éshtjet zgjedhore, Oltion Fociro, tha se problematika kryesore
nuk lidhet me veté parimin e votimit elektronik, por me ményrén se si administrohet
infrastruktura teknologjike qé e mbéshtet até.

“Ne kérkojme qé té keté garanci protokollare pér serverat ku do té hostohen sistemet dhe
kundérshtojmé pérdorimin e serverave t&é AKSHI-t, pasi kéta servera nuk plotésojné
standardet dhe certifikimet e nevojshme té sigurisé”.

“Varet kush e kontrollon sistemin,” tha Fociro, duke argumentuar se kontrolli i ploté i
infrastrukturés teknike nga njé institucion i vetém krijon probleme pér besueshmériné e
procesit.

Njé tjetér kérkesé e Lévizjes Bashkeé éshté qé pérfaqésuesit e saj té kené akses té
drejtpérdre;jté né log-et e serverave, né menyré qé té mund té verifikojné se kush ka hyré né
sistem, kur ka ndodhur aksesi dhe ¢faré veprimesh jané kryer.

Pérfagésues té Partisé sé Lirisé dhe Partisé Mundésia thané se nuk kishin ende njé géndrim
pér propozimin e KQZ-sé.

Votimi elektronik né Shqipéri u pérdor pér heré t€ paré si pilot né zgjedhjet parlamentare té
prillit 2021, né 32 qendra votimi né Njésiné Administrative nr. 10 né Tirané, ndérsa né
zgjedhjet e pjesshme té 6 marsit 2022 u shtri né té gjithé Bashkiné Voré.

Né zgjedhjet vendore té 2023-it, sistemi u zgjerua né 401 gendra votimi né Elbasan, Kameéz
dhe Vorg, duke pérfshiré mbi 300 mijé zgjedhés, por u shogérua me probleme teknike dhe
vonesa né nxjerrjen e rezultateve. /BIRN

Etiketa: Ilirjan Celibashi KQZ vendore 2027 votime zgjedhje

Vendoret 2027/ Celibashi letér Pse Izraeli ndalon partité arabe Partité shqiptare béhen bashké
partive: Votim dhe numérim né zgjedhje? pér zgjedhjet né Serbi
elektronik né 3 ose 4 bashki

